
A Xunta de Goberno desta Deputación Provincial na súa sesión ordinaria do día 10 de maio de 
2024, adoptou, entre outros, o seguinte acordo: 
 

24.33782.- APROBACIÓN DO EXPEDIENTE DE CONTRATACIÓN PARA A 
ADXUDICACIÓN, MEDIANTE PROCEDEMENTO ABERTO, 
TRAMITACIÓN DE URXENCIA, DO “SERVIZO DE CREACIÓN, 
POSTA EN MARCHA E XESTIÓN DA OFICINA DE 
TRANSFORMACIÓN COMUNITARIA DA PROVINCIA DE 
PONTEVEDRA (OTC_DEPO)”. (Expte.2024018693)  

 
Á vista da necesidade de impulsar a creación e desenvolvemento de Comunidades Enerxéticas na 
provincia como medida de resposta ante a crise enerxética actual e a necesidade impulsar unha 
nova cultura enerxética na que se empodere aos diferentes actores do territorio para que participen 
de forma efectiva no sistema enerxético, a Deputación de Pontevedra considera idóneo poñer en 
marcha a “Oficina de Promoción, Asesoramento e Apoio as Comunidades Enerxéticas da 
Provincia de Pontevedra” no marco da Orde TED/1021/2022, do 25 de outubro, pola que se 
aproban as bases reguladoras para a concesión de axudas a Oficinas de Transformación 
Comunitaria para a promoción e dinamización de comunidades enerxéticas (Programa CE 
Oficinas), no marco do Plan de Recuperación, Transformación e Resiliencia. 
 
Xustifícase a necesidade do contrato no marco competencial da Deputación que, ao amparo do  
artigo 36.1.d) da Lei 7/1985, do 2 de abril, Reguladora das Bases do Réxime Local (LRBRL), asume 
competencias en materia de cooperación no fomento do desenvolvemento económico e social e 
na planificación no territorio provincial, de acordo coas competencias das demais Administracións 
Públicas neste ámbito. 
 
A Deputación de Pontevedra presenta unha insuficiencia de recursos humanos propios coa 
especialización requirida para facer fronte a dita necesidade, da mesma forma que as prestacións 
para realizar non encobren unha relación estatutaria. 
 
En base ao exposto, con data 22 de marzo de 2024, a Deputada Delegada de Fondos Europeos, 
Innovación e Axenda Dixital dita providencia na que propón a contratación dun Servizo de 
creación, posta en marcha e xestión da oficina de transformación comunitaria da provincia de 
Pontevedra (OTC_DEPO). O contrato proposto ten un prazo de duración de 18 meses, e un 
orzamento base de licitación de 499.691,80 euros. Xunto coa proposta, o servizo achega o prego 
de prescricións técnicas. 
 
Visto que con data 26/03/2024, a Intervención emite documento de retención de crédito número 
202400073719 polo importe de 320.755,62 euros, con cargo á aplicación orzamentaria 
2024/942.4251.227.06  (vinculación xurídica) do vixente orzamento provincial, e documento de 
retención de crédito para exercicios futuros número 202400073724 polo importe de 178.936,18 
euros. 

Tendo en conta que, con data 03/05/2024, o xefe do servizo de Contratación emite memoria 
xustificativa para a pretendida contratación, na que informa que o réxime xurídico aplicable é o 
propio dun contrato administrativo de servizos. O procedemento a aplicar é o procedemento 
aberto, sendo este o procedemento ordinario, segundo o artigo 131.2 LCSP. 
 
Tendo en conta o informe favorable da Secretaría Xeral, de data 15/04/2024, e as observacións 
contidas no mesmo. 
 
Vistas as aclaracións e emendas realizadas na documentación preparatoria do expediente, polo 
servizo de Cooperación reflectida no informe de data 08/04/2024 (CSV: 
GEUI89KK6V84N2DE), no informe aclaratorio de data 12/04/2024 (CSV: 
UBQZTTYYIIM62A0O), e no informe complementario de data 03/05/2024 (CSV: 
QFH40SM1LEGP2YHS). 
 
Tendo en conta o informe favorable da Intervención, de data 03/05/2024, coas seguintes 
observacións e recomendacións: 
 
“1.-(*) Respecto dos apartados 6, 7 e 8 dos aspectos específicos PRTR: O subproxecto correspondente á actuación 
proposta non establece fitos e obxectivos, nin obrigas referidas ao etiquetado verde ou dixital de aplicación, o que 
xustifica a non inclusión destas referencias nos pregos nin na documentación anexa. 
 
2.-Na cláusula 10.1 do apartado I. “Cláusulas particulares” do prego de cláusulas económicoadministrativas 
particulares recóllense varios criterios avaliables mediante un xuízo de valor. A este respecto sinalar que, con carácter 
xeral deben, sempre e cando sexa posible, primar os criterios obxectivos e dar preponderancia a aqueles que fagan 
referencia a características do obxecto do contrato que se poidan valorar mediante cifras ou porcentaxes obtidos 
mediante a mera aplicación das fórmulas establecidas nos pregos, de acordo co recollido no artigo 146.2 da LCSP. 
 
No informe técnico de valoración das ofertas, deben recollerse de forma clara as razóns nas que se fundamentan as 
puntuacións acadadas por cada licitador, sen que se poidan incluír aspectos que non figuren recollidos previamente no 
prego de cláusulas económico-administrativas particulares dentro de cada criterio/subcriterio. 
 
3.- Recordar que, en todo caso, con carácter previo á adxudicación deberá acreditarse o cumprimento das esixencias 
en materia de análises de risco de conflito de intereses, nos termos definidos na Orde HFP/55/2023, de 24 de 
xaneiro, relativa á análise sistemática do risco de conflito de intereses nos procedementos que executan o Plan de 
Recuperación, Transformación e Resiliencia, de maneira que ademais da sinatura dos DACI, se incorpore o 
resultado da análise correspondente á aplicación MINERVA”. 
Tendo en conta o artigo 17 da Lei 9/2017, de 8 de novembro, de Contratos do Sector Público, 
segundo o cal califícanse como contratos de servizo os contratos que teñen por obxecto prestacións 
de facer consistentes no desenvolvemento dunha actividade ou dirixidas á obtención dun resultado 
distinto dunha obra ou subministración. 

Tendo en conta os artigos 116 e 117 da Lei 9/2017, de 8 de novembro, de Contratos do Sector 
Público, que establecen que a celebración de contratos por parte das Administracións Públicas 
requirirá a previa tramitación do correspondente expediente, que se iniciará polo órgano de 
contratación motivando a necesidade y que deberá ser publicado no perfil do contratante. 
Completado o expediente de contratación, ditarase resolución motivada polo órgano de 
contratación aprobando o mesmo e dispoñendo a apertura do procedemento de adxudicación. Dita 
resolución implicará tamén a aprobación do gasto. 
 
Tendo en conta o artigo 122.1 da Lei 9/2017, de 8 de novembro, de Contratos do Sector Público, 
que establece que os pregos de cláusulas administrativas particulares deberán aprobarse 
previamente á autorización do gasto ou conxuntamente coa mesma, e sempre antes da licitación 
do contrato, ou, de non existir esta, antes da súa adxudicación. 
 
Por todo o exposto, ao abeiro da disposición adicional segunda da Lei 9/2017, de 8 de novembro, 
de Contratos do Sector Público, pola que se traspoñen ao ordenamento xurídico español as 
Directivas do Parlamento Europeo e do Consello 2014/23/UE e 2014/24/UE, de 26 de febreiro 
de 2014, que, no seu apartado 1, faculta á Presidencia para actuar como órgano de contratación 
neste contrato; do artigo 185 do Real decreto lexislativo 2/2004, de 5 de marzo, polo que se aproba 
o texto refundido da Lei reguladora das facendas locais; e da base de execución do orzamento 
16ª.2a), que atribúe á Xunta de Goberno a autorización e compromiso dos gastos precisos para a 
contratación de servizos cuxo valor estimado supere o importe de 100.000,00 euros, a Xunta de 
Goberno acorda por unanimidade: 
 
1.- Declarar a urxencia do expediente 2024018693, para contratar o  Servizo de creación, posta en 
marcha e xestión da oficina de transformación comunitaria da provincia de Pontevedra 
(OTC_DEPO), motivado polas circunstancias incluídas na providencia de inicio (CSV 
4YSHLVCF5UL9IKLM) de data 22/03/2024, no informe aclaratorio (CSV  
UBQZTTYYIIM62A0O) de data 12/04/2024, e no informe complementario (CSV: 
QFH40SM1LEGP2YHS) de data 03/05/2024. 
 
2.- Aprobar o expediente para a contratación, mediante procedemento aberto, do “Servizo de creación, 
posta en marcha e xestión da oficina de transformación comunitaria da provincia de Pontevedra (OTC_DEPO)”. 
O prazo máximo de execución será de 18 meses desde a data de formalización do contrato. 
O orzamento base de licitación (límite máximo de gasto, incluído o IVE) ascende á cantidade de 
499.691,80€. 
O valor estimado é de 412.968,43 €. 
 
3.- Aprobar os pregos de cláusulas económico-administrativas particulares (CSV: 
RP7Z6VKA8N6PU0HL) e de prescricións técnicas (CSV: C4L6ASQK9IUTYJ4R)  que rexerán 
dita contratación. 

4.- Autorizar o gasto polo importe máximo de 499.691,80 euros, dos cales a cantidade de 
320.755,62 euros irá con cargo á vinculación xurídica da aplicación orzamentaria 
2024/942.4251.227.06 do vixente orzamento provincial, e a cantidade de 178.936,18 euros, con 
cargo á correspondente aplicación orzamentaria do ano 2025. 
 
En todo caso, os gastos que se deriven do presente contrato para o ano 2025 quedarán 
condicionados á existencia de crédito axeitado e suficiente na correspondente aplicación 
orzamentaria así como á aprobación do respectivo orzamento provincial.  
 
O cadro de financiación previsto para este contrato poderá sufrir variacións en función da data na 
que se formalice e inicie o contrato.  
 
5.- Nomear responsable do contrato a José Antonio Piñeiro Sineiro, Axente de Emprego e 
Desenvolvemento Local do servizo de Cooperación da Deputación de Pontevedra. 
 
6.- Dispoñer a apertura do procedemento de adxudicación, concedendo un prazo para a 
presentación de proposicións que rematará ás 10:00 horas do día seguinte ao transcurso do prazo 
de 17 días desde a data de envío do anuncio de licitación a Oficina de publicacións da Unión 
Europea.. 
 
O que lle comunico a Vde. para o seu coñecemento e efectos, coa salvidade que establece o art. 
206 do RD 2568/86, de 28 de novembro. 
 
Asinado dixitalmente na data que figura á marxe. 
 

Contra este acordo que pon fin á vía administrativa poderá interpoñer recurso potestativo de 
reposición perante o mesmo órgano que o ditou, no prazo de un mes a partir do día seguinte ó 
desta notificación (artigos 112 e 124 da Lei 39/2015, de 1 de outubro, de Procedemento Administrativo 
Común das Administracións Públicas), ou ben, directamente recurso contencioso-administrativo 
perante o Xulgado do Contencioso-Administrativo de Pontevedra segundo o disposto no artigo 8 
da Lei 29/1998, de 13 de xullo, Reguladora da Xurisdición Contencioso-Administrativa, e todo iso 
no prazo establecido no artigo 46 da citada Lei. 
Todo iso sen prexuízo de que poida utilizar calquera outro recurso que estime conveniente. 

Pode verificar a integridade deste documento no enderezo: https://sede.depo.gal


Código seguro de verificación (CSV):3PUVINEZFNG2PBRK


		PABLO
	2024-05-14T11:19:53+0200
	ES




